
”Нельга есці хлеб народа і 
грэбаваць ягонай мовай”. 

Ул. Караткевіч.

http://haradok.belarda.org - сайт нашага рэгіёна

СКЛАД ВЫБАРчЫх КАМІСІЙ,

ПОГЛЯД РэДАКТАРА

Вырашым праблему

Калі ідуць на абардаж,
І поўніць полымя прасцяг
Да верху мачты – экіпаж
Цвікамі прыбівае сцяг.
Даўно здалася – нават сталь, –
І толькі зараз – мы памром
Пад сцягам, што ў прадонні хваль
Знікае разам з караблём.
Ў крыві краіны нашай бель,
Прыходзіць час смяротных сноў,
І нашай волі карабель, –
Няскораны, – ідзе на дно.
І сёння ў вечны наш прасцяг,
У неба на світанні дня
Уздымуць нас, як волі сцяг,
Якога й Богу нельга зняць.

у.Караткевіч.   

Раз на пяць гадоў 
афіцыйныя СМІ пры-
мушаны ўпусціць на 

тэлеэкраны, радыё і старонкі 
падуладных газет апазіцыю. 
А таму сёння ўжо ніхто больш 
не задае пытання: “А хто акра-
мя Яго?” Маладыя і пажылыя, 
але ўсе таленавітыя, амаль усе 
з іскрынкай Божай, бальшыня 
кандыдатаў у Прэзідэнты не 
можа не спадабацца выбар-
цам. Пасля іх першых выступаў 
у СМІ цікава было паглядзець 
на рэакцыю людзей, якія 
да гэтага часу за “мудрымі” 
размовамі Лукашэнкі аб іх не 
чулі. І трэба сказаць, што вы-
ступы Віталя Рымашэўскага 
(БХД), Мікалая Статкевіча 
(сацыял-дэмакраты), Андрэя 

Саннікава, Яраслава Раманчу-
ка (АГП), Уладзіміра Някляева 
і іншых кандыдатаў вельмі 
імпануюць людзям. Тое, што 
яны гавораць чыстую праўду, 
можна заўважыць і па нерво-
вай рэакцыі на іхнія выступы 
з боку дзяржчынавенства 
(уключна з Ярмошынай) і 
журналістаў, якія прыслужва-
юць уладзе. Сп. Ярмошына на-
огул не мае права выказваць 
сваю прыватную думку аб 
станоўчых ці адмоўных якас-
цях таго ці іншага кандыдата, 
бо гэта парушэнне закону. Але 
яна праз дзяржаўныя СМІ не 
стамляецца штодня “трубіць” 
пра “няправільныя” паводзіны 
прэтэндэнтаў на важнейшую 
пасаду. 

Наогул, дзяржаўныя СМІ 
паводзяць сябе настолькі 
нахабна, што дзіву даешся. 
Не паспее чарговы канды-
дат у прэзідэнты адысці ад 
мікрафону, дзе яму выдзелілі 
роўна паўгадзіны, як на ўсю 
магутнасць уключаецца 
дзяржаўная машына хлусні. 
Яна пачынае абліваць бру-
дам чарговага кандыдата 
ў Прэзідэнты і праслаўлць 
адзінага, правільнага, які і 
трымае іх для гэтай мэты. Ды і 
ён сам не злазіць з тэлеэкрану. 
То ў тэніс згуляе, то ў хакей, то 
прыз уручыць, то па галоўцы 
кагосьці пагладзіць. І наведвае, 
наведвае, наведвае... Ён у нас і 
будаўнік, і настаўнік, і доктар, і 
аграном, і гісторык, і філосаф... 

Але за тымі яго паводзінамі 
прасвечвае духоўная пустэча 
з адной-адзінай думкай у га-
лаве: ”Утрымацца любым кош-
там.” 

А падбрэхічы і стараюцца. 
Яны гатовы са скуры вылуз-
нуцца, каб укусіць чарговага 
кандыдата, прыпісаць яму 
тое, чаго ў і прыродзе часта 
не бывае. І робяць яны тое за 
нашы з вамі грошы, за грошы 
падаткаплацельнікаў. 

Але ж нягледзечы на тыя 
іх патугі рэйтынг Лукашэнкі 
падае і падае. І імкліва рас-
це ў маладых і амбіцыйных 
палітыкаў, за якімі будучыня. 

Г.Станкевіч. 

•	 Каб	атрымліваць	кож-
ны	нумар	газеты	«Крывінка»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.	 Калі	 не	 жадаеце	
атрымліваць,	 то	 таксама	
патэлефануйце.

•	 Рэдакцыя	 «Крывінкі»		
змяшчае	 бясплатныя	
абвесткі	 чытачоў	 выдан-
ня.	 Дзеля	 размяшчэння	
абвесткі	 патэлефануйце	 ў	
рэдакцыю.

•	 Калі	 парушаны	
вашы	 правы	 спажыўца,	
працаўніка,	 то	 даем	
эфектыўныя	 парады	 па	
абароне	 права	 і	 пошуку	 бя-
сплатных	 юрыстаў.	 Звяр-
тайцеся	 на	 адрас	 газеты	
«Крывінка».

•	 Рэдакцыя	 запра-
шае	 да	 супрацоўніцтва	
неабыякавых	 грамадзян.	
Вашы	 навіны,	 паведамленні	
–	 нашая	 падзяка.	 Словам,	
сувенірам.

Аб’явА
Я не паленаваўся і параўнаў склад 

камісій на сёлетніх выбарах у мясцовыя 
саветы 24.04.2010 і склад тых жа камісій на 
выбарах Прэзідэнта, што маюць адбыцца 
19.12. 2010. Вось што ў мяне атрымалася. 

Дадзеныя ў калонках: назва ўчастка, 
усяго членаў камісіі, колькасць “новых” 
членаў у камісіі.

№1(Раманаўскі) 13 3
№2(Кастрычніцкі) 15 Няма
№3(Маладзёжны) 15 1
№4(Чарняхоўскі) 16 2
№5(Пліскі)  11 2
№6(Вядзерава) 11 3
№7(Астровенскі) 11 3
№8(Сініцкі)  11 4
№9(Каранеўскі) 11 4
№10(Ржаўскі)  11 1
№11(Верхнякрывінскі)  13 4
№12 (Паліцкі)  10 Няма

№13 (Рубежскі) 10  1
№14 (Вярхоўскі) 13 2
№15 (Свячанскі) 13 2
№16 (Палітаддзельскі) 11 Няма
№17 (Драздоўскі) 12 2
№18 (Бачэйкаўскі) 15 2
№19 (Двор-Нізгалаўскі) 7 2
№20 (Сокараўскі)  11 1
№21 (Ульскі)  13 3
№22 (бальніца) 5 Няма
усяго:   258 42
Як бачна з табліцы, гаварыць пра тое, 

што надыходзячыя выбары ў Бешанковічах 
стануць дэмакратычней, не прыходзіцца. 
Усе без выключэння камісіі захавалі амаль 
100%-ны склад сваіх членаў, якія ўжо “аб-
катаныя ў нялёгкіх бітвах за праўду. “Гэ-
тыя сталыя камітэтчыкі пераходзяць з 
камісіі ў камісію ад выбараў да выбараў. 
Абсалютная бальшыня з іх – чыноўнікі 
ўсіх калібраў і рангаў. Калі ж у камісію 
трапілі і “новыя” людзі, то тое не сведчыць, 
што яны выпадковыя. Улада заўсёды мае 
тры-чатыры чалавекі ў “запасе”, якімі пры 
неабходнасці “прыкрывае” слабыя ўчасткі. 
Бальшыня з членаў камісій не ставяць 
сабе за мэту пракантраляваць дзеянні 
старшыні камісіі, які прадстаўляе інтарэсы 
сп.Лукашэнкі. Сваю прысутнасць у камісіях 
яны поўнасцю задавальняюць грашыма, 
якія тут атрымоўваюць за “непасільную 

працу”, і “народным гуляннем”, то бок нач-
ным гуляннем за народныя грошы пасля 
выбараў. 

Як адбываецца працэс вылучэння ў такія 
камісіі? Вельмі проста. Спачатку канды-
дату ў камісію тэлефануюць на працу ці 
дадому, каб атрымаць пацверджанне на 
“балатаванне”. Калі згода пацвярджаец-
ца, фармальна запаўняюцца адпаведныя 
паперы. Ніякіх сходаў, якія патрабуе за-
кон, часта не праводзіцца. А калі і правод-
зяцца, то ўсё адбываецца фармальна і з 
шматлікімі парушэннямі дэмакратычных 
прынцыпаў. 

Калі вы спытаеце, ці спрабаваў хтосьці з 
апазіцыянераў вылучацца ў камісіі па вы-
барах прэзідэнта, я адкажу: так, спрабавалі, 
але не прайшлі па некаторых крытэрыях. 
А менавіта па крытэрыю “лаяльнасць да 
існуючай улады.” 

Так, на выбарах Прэзідэнта, якія ад-
будуцца 19.12. 2010, адмоўлена  стаць 
сябрамі камісіі Малчанаву Ф.Ф. і аўтару гэ-
тых радкоў.

Усё тое дае пэўную падставу сцвярджаць, 
што маючыя адбыцца выбары Прэзідэнта, 
як гэта было і раней, сфальсікуюць. Неаб-
ходныя для пратаколаў лічбы ўжо давед-
зеныя. Упісаць іх у патрэбны радок – спра-
ва толькі часу.

Г.Станкевіч.

У сувязі з праблемай размяшчэння га-
зеты “Крывінка” на партале http://haradok.
belarda.org/  наша газета стала будзе раз-
мяшчацца на партале http://kamunikat.
org/ , дзе зацікаўленыя грамадзяне мо-
гуць яе спампаваць са старонкі: http://
kamunikat.org/kryvinka.html , што у 
каталагу “Пэрыёдыка” для далейшага вы-
карыстання. 

ПАДБРэхІчЫ ЯГО ВЯЛІКАСЦІ

6-га і 7-га снежня ў Менску адбудзецца 
чацвёрты Ўсебеларускі народны сход. Калі 
нехта з чытачоў “Крывінкі” купіўся на гучны 
назоў і думае, што там сапраўды з’бяруцца 
народныя прадстаўнікі, той памыліўся. Бо 
калі меркаваць па тым, як вылучалі і хто 
вылучыўся на галоўнае прэзідэнцкае прад-
выбарнае шоу года, нічога выдатнага на 
сходзе адбыцца не можа. 

У нашым раёне дэлегатамі сходу (чаму не 
з’езду? – пехатой да Менску ніхто не пойд-
зе!) сталі: спадары Пянькоўскі і Шведаў, наш 
абласны дэпутат Мацюшка А.У., дырэктарка 
гімназіі Карбоўская А.Ц. і даярка з “Наватара” 

Каваленка В.М. Дзве ніжэйшыя рангам асо-
бы, думаецца, уключаны ў спіс дзеля таго, 
каб яшчэ раз нагадаць пра “дэмакратычную 
сутнасць нашай дзяржавы”. Маўляў, стань 
лепшай даяркай, і цябе таксама абяруць на 
сход. Але ж навошта на тое мерапрыемства 
абіраць трох чыноўнікаў? Дастаткова б і ад-
наго галоўнага, а замест іншых абраць трох 
перадавых даярак. Яшчэ лепей абраць туды 
людзей, якія прадстаўляюць альтэрнатыву 
ўладзе і маюць іншы пункт погляду, адроз-
ны ад чыноўніцкага. І тое было б правільна, 
калі б мерапрыемства збіралася не для “вя-
сельных генералаў”, а для справы. 

Ды толькі на гэтым сходзе нічога вырашац-
ца не будзе. Не будзе тут ні запамінальных 
прамоў, ні дыскусій, у якіх, як вядома, на-
раджаецца ісціна. Со 100-адцоткавай 
упэўненасцю можна заявіць, што на сход-
зе будзе працягвацца набіўшае ладны-такі 
аском за апошнія 16 гадоў у Беларусі шоу 
аднаго акцёра. Той, хто хоць крыху мае па-
чуццё ўласнай годнасці, са мной пагодзіцца. 
А яшчэ будуць запэўніванні чынавенцтва ў 
поўным “выкананні і перавыкананні” планаў 
і заданняў пяцігодкі, кляцьба, што краіну 
вядуць “верным курсом”. У доказ таго бу-
дуць прыведзены дзесяткі і сотні лічбаў. 
Будуць доўгія і працяглыя воплескі. Будзе 
поўная заля, дзе ў кожнага прысутнага буд-
зе ў асноўным толькі свой асабісты інтарэс. 
(То бок, у выглядзе займаемых пасадаў і ад-

паведна пасадам туга набітыя кашалькі.) Не 
трэба забываць і пра тое, што з папярэдніх 
сходаў кожны “народны абранік” прывозіў 
царскі падарунак ад “самога”(за грошы 
падаткаплацельнікаў).

Але на сходзе не будзе галоўнага: жывой 
дыскусіі аб магчымых шляхах развіцця 
краіны, аб сапраўдных больках грамад-
ства. І найгалоўнейшага: як адвесці краіну 
ад краю прорвы, над якой яна ўжо стаіць 
з занесенай нагой. Не будзе там ні роднай 
мовы, ні народных пісьменнікаў. Не пусцяць 
туды людзей, якім сёння сапраўды баліць 
за Беларусь. А гэта найяскравей паказвае 
ўсю адчужанасць ад Беларусі сённяшніх 
чыноўнікаў і іх памагатых, якія плануюць 
кіраваць гэтай краінай вечна.

Г.Станкевіч.

На Сход!

або	хто	будзе	лічыць	нашы	галасы	19.12.2010	

26-га	лістапада	–	80-годдзе	
Уладзіміра	Караткевіча

Павешаным 
1863-га года

у цэНтры ўВаГі



2 СТАР.

Віцебскі	апазіцыянер	Барыс	Хамайда	выйшаў	23	лістапада	каля	пяці	гадзін	вечара	з	ізалятара	часовага	ўтрымання.	Нагадаем,	22.11	ён	
быў	асуджаны	судом	Чыгуначнага	раёна	на	пяць	сутак	адміністрацыйнага	арышту	за	правядзенне	несанкцыянаванага	пікету.

№20 ліСтапад 2010 Года

Віцебская абласная арганізацыя 
Таварыства беларускай мовы пра-
вяла агляд-конкурс перыядычна-

га друку па ўжыванні беларускай мовы 
“З беларускім словам у жыцці”. Пры 
падвядзенні вынікаў агляду-конкурсу 
ўлічвалася выкарыстанне беларускай 
мовы пры падрыхтоўцы матэрыялаў 
супрацоўнікамі рэдакцый, наяўнасць 
беларускамоўных публікацый творчага 
характару і літаратурных старонак, куль-
тура мовы, выступленні па-беларуску 
афіцыйных асоб, ужыванне беларускай 
мовы ў тэкстах віншаванняў, рэкламы і 
аб’яў.

Першае месца сярод раённых 
выданняў прысуджана “Браслаўскай 
звяздзе” і Шумілінскай раённай газеце 
“Герой працы”. Другое месца прысуджа-
на газеце “Родныя вытокі” Докшыцкага 
раёна і газеце “Міёрскія навіны”. Трэцяе 
– Шаркаўшчынскай газеце “Кліч Радзімы” 
і  газеце “Пастаўскі край”.

Журы канстатавала, што, “на жаль, у 
некаторых выданнях дзяржаўная бела-
руская мова прысутнічае ў мінімальным 
аб’ёме”. І да гэтых “некаторых” нале-
жыць наша раённая газета “Зара”. Цал-
кам беларускамоўная яшчэ 10 – 15 
гадоў таму, яна паступова і няўхільна 
скацілася на рускамоўныя рэйкі і пра-
цягвае каціцца ў тым жа кірунку. Пра тое  
яскрава сведчаць новыя вялікія шыльды 
на той любай чынавенству мове, якія 
нядаўна ўпрыгожылі ганак рэдакцыі. 

Сказаць, што наша раёнка наогул не 
мае аніякіх публікацый па-беларуску, 
нельга. Перыядычна хтосьці з 
карэспандэнтаў, а то і сама галоўная рэ-
дактарка друкуе нешта і на роднай мове. 

Але ж існуюць цалкам рускамоўныя 
нумары, дзе плошча друкаваных па-
беларуску радкоў не перавышае 5%. А 
нумароў, дзе ўсё цалкам па-беларуску 
– няма. Тлумачыць такі падыход тым, 
што чытачы не разумеюць родную мову, 
мякка кажучы, моцна крывіць душой. 
У наяўнасці нелюбоў да роднага сло-
ва, прычым яна абразлівая для многіх 
прыдзвінцаў.

З далёкага 1932-га года, года за-
снавання газеты, цягам больш паўвека 
газета выходзіла толькі па-беларуску. 
І хаця тую савецкую ўладу нельга было 
абвінаваціць у лаяльнасці да мужыка-
беларуса, сёння можна канстатаваць 
факт, што савецкая ўлада ўсё ж разуме-
ла сілу ўздзеяння СЛОВА. Хваля пра-
блем, якія захлістваюць сёння наша 
грамадства, не ў апошнюю чаргу звяза-
на з палітыкай адмовы беларусізацыі і 
раскола грамадства на “сваіх” і “чужых”. 
І тая хваля будзе яшчэ больш уздымац-
ца, калі роднае слова так і застанецца ў 
няміласці.

Я – беларус. І мне не толькі сорам-
на бачыць тое. Мне балюча, што мне, 
чалавеку, якога ўзгадавала гэта зям-
ля, які штодня палівае яе сваім потам, 
адмаўляюць у галоўным: чуць роднае 
слова, удзельнічаць у працэсе выха-
вання родным словам, мець магчы-
масць падзяліцца ім з шырокім колам 
аднадумцаў. І не толькі адмаўляюць, 
але яшчэ і ганьбяць маю мову з высокіх 
кабінетаў. 

Але час ісціны ўсё роўна праб’е. І ён 
не за гарамі. 

Г.Станкевіч. 

КАЛІ ўЗЫДЗЕ БЕЛАРУСКАЯ “ЗАРА”?

Чытаючы ў СМІ пра тое, як паспяхова па-
чало развівацца наша прадпрыемства “АТП 
– 21” з яе маладым і энергічным кіраўніком, 
нарадзіліся некаторыя пытанні і думкі.

Першае.Чаму, нягледзечы на такія паспя-
ховыя працэнты выканання ўсіх паказчыкаў, 
прадпрыемства мае такую нізкую зарплату? 
Згадзіцеся, што 843 000 рублёў для вадзіцеля, 
які выконвае ўсе паказчыкі – тое не заробак. І 
як суадносіць гэты заробак з лічбай, якую дэ-
кляруе наш прэзідэнт ледзь не ў кожным сваім 
выступе: 500 даляраў кожнаму да канца года? 
Дзе ж узяць яшчэ палову да гэтай сумы?

Другое. Сярод паслуг, якія карыстаюц-
ца попытам на прадпрыемстве – мыццё ма-
шын, шынамантаж і балансоўка колаў. Сёлета 
яны прынеслі прадпрыемству больш 10 млн 
рублёў. Але ж раздзяліўшы тую суму на коль-
касць легкавікоў у раёне (а іх больш двух 
тысяч), атрымаеццца, што ў сярэднім кожны 
вадзіцель пакінуў тут ...каля 5 000 руб. Зусім 
смешныя грошы атрымаліся ад вакуумнай за-
мене масла плюс кошт прададзенага масла: 
толькі 358 000 руб. Гэта як разумець, толькі 10 
легкавікоў пакарысталіся той заменай, ці што? 

Калі гэтыя лічбы не маняць, то не вар-
та чакаць, што і новае абсталяванне на СТО 
будзе карыстацца вялікім попытам сярод 
бешанкоўцаў. 

Калі ж нехта хоча адшукаць прычыны та-
кога стану рэчаў, магу падзяліцца ўласнымі 
думкамі. Усе тыя навінкі, што мае “АТП – 
21” для аўтаўладальнікаў, не з’яўляюцца 
шырокавядомымі ў раёне. Бо акрамя ад 
рукі напісанага ўказальніка на вуліцы імя 
Чарняхоўскага, што запрашае на тэхагляд 
і вакуумную замену масла, нідзе ў горадзе 
ніякай рэкламы паслугам няма. А яна павінна 
быць і ў раённай газеце і ў цэнтры горада. 
Хаця б замест расцяжкі “19-га снежня – выба-
ры прэзідэнта”. Яшчэ лепей – на аўтастаянках 
блізу тэрыторыі калгаснага рынку і ў цэнтры 
горада, дзе штонядзелю паркуецца больш 
сотні легкавікоў. 

Трэба змагацца за кожнага кліента, вер-
баваць яго да сябе. Тым больш, што зрабіць 
тое сёння вельмі проста: прадпрыемства “АТП 
– 21” з’яўляецца манапалістам на ўсе паслугі, 
якія яно прапануе.

Г.Станкевіч.

у цэНтры ўВаГі

Вёска Пяцігарск цягнёцца 
паўтара кіламетра уздоўж 
дарогі на Вулу. Гэта тыповая 
беларуская вёска эпохі 
Лукашэнкі. Яе жыхары па-
рознаму разумеюць паняцці 
“парадак” і “дабрабыт”. Адны 
даглядаюць свае сядзібы, 
агароджваюць іх, фарбуюць 
тую агароджу. Другія штодня 
ідуць натаптанай сцежкай 
у краму, каб не глядзець на 
страшнае жыццё цвярозымі 
вачыма. Трэція ўжо адышлі 
ў лепшы свет, а іхнія сядзібы 
з р у й н а в а л а - з а г л а д з і л а 
магутная тэхніка, наводзячы 
славуты парадак. 

Кожны з пяцігарцаў 
па-рознаму адносіцца да 
ўлады. Адны яе хуляць, але 
тыя, для каго не зарастае 
сцежка ў магазін, хваляць. 
І вось зусім нечакана ўлада 
зрабіла для тых пяцігарцаў 
амаль царскі падарунак. Бо 
ім, тым вяскоўцам, хто не меў 
пад сваім акном агароджы 
або меў гнілую, у пачатку 
лістапада паставілі новую 
агароджу. Праўда, злыя 
языкі сцвярджаюць, што 
тое зрабілі адмыслова да 
візіта ў Леснічоўку (тутэйшы 
мясцовы курорт) самаго 

сп. Косінца. І ўдабавак 
прыводзяць аргументы. 13-
га лістапада, у дзень прыезду 
вялікага начальніка, рабочыя 
ўсё яшчэ ставілі плот. Варта 
было таму знікнуць за 
пяцігарскім паваротам, як 
зніклі і рабочыя, прыхапіўшы 
з сабою раскладзеныя 
на зямлі, падрыхтаваныя 
для закопвання слупкі. 
І не з’яўляюцца ўжо два 
тыдні! Яшчэ адзін аргумент 
на карысць такой версіі 
прыводзяць тыя, хто 
кажа пра рамонт дарогі 
Бешанковічы – Вула, які 
як раптоўна распачаўся, 
так раптоўна і скончыўся. 
Маўляў, рамантуюць яе 
адмыслова для таго, каб сп. 
Косінец не трос свае 
косьці па славутай 
“пральнай дошцы”. 
А яшчэ кажуць, 
што нібыта ён 
ужо выкупіў нашу 
Леснічоўку ў сваю 
ўласнасць і цяпер 
будзе яе наведваць 
рэгулярна. 

Але як бы там ні 
было, а пяцігарцам 
буйна пашанцавала. 
“Крывінцы” вядомы 

такі факт, што жыхары 
аграгарадка Дразды нядаўна 
звярталіся да мясцовай 
улады з просьбай паставіць 
агароджу ў іх вёсцы. Але ім 
адмовілі і ў сельскім Савеце 
і ў раённым. Маўляў, няма 
сродкаў.

“Крывінцы” вельмі 
хацелася б, каб нехта з 
улады патлумачыў, чаму для 
адных тых сродкаў няма, а 
для другіх яны якраз перад 
візітам высокіх гасцей 
раптоўна з’яўляюцца. Чаму, 
за якія сродкі напрыканцы 
года раптам “выплыў” той 
рамонт дарогі з новымі 
платамі, пра якія раней ніхто 
нідзе і словам не  абмовіўся. 

Г.Станкевіч. 

Ён ляжыць у самым цэнтры горада, 
якраз насупраць будынка старога рай-
выканкаму. Плошча парку невялікая, уся-
го тры ці чатыры гектары. Цэнтрам яго 
з’яўляецца помнік камсамольцам, якія 
загінулі ў гады Вялікай Айчыннай вайны, 
пра што сведчыць подпіс унізе помніка. 
Уверсе ж размешчаны вершаваныя радкі 
М.Горкага, чамусьці без спасылкі на 
аўтара.

Сам парк аніякай каштоўнасці сабой не 
ўяўляе. Няма тут ні дрэў рэдкіх гатункаў, ні 
магутных дрэў, кшталту дуба Напалеона. 
Апошнія з падобных былі выразаны гады 
два таму, як небяспечныя. Але парк трэба 
б было захаваць для нашчадкаў, каб тыя 
хоць неяк маглі ўявіць сабе адметнасць 
эпохі, якая з кожным годам усё аддаля-
ецца. Можна сказаць, што Камсамольскі 
парк мусіць пераўтварыцца ў музей пад 
адкрытым небам. І істотную ролю ў тым 
мусяць адыграць сённяшнія ходнікі праз 
парк, якія з’яўляюцца выдатным экспа-
натам эпохі “сацыялізму”, бо непаўторна 
перадаюць каларыт эпохі. Згадзіцеся, што 
брукаванка пад нагамі у тую эпоху была 
б яўным перабольшваннем. А вось жале-
забетонныя пліты – якраз тое пад нагамі, 
што трэба, каб чалавек адчуў усю магут-

насць і недарэчнасць былой дзяржавы 
– СССР. Сёння “рэбры” арматуры тых пліт 
ужо выглядаюць на свет божы. Баюся, 
што нейкаму “разумніку” прыйдзе ў га-
лаву знішчыць тыя ходнікі, і тым самым 
ліквідаваць галоўны экспанат музея.

А яго неабходна захаваць, як і помнік 
т.Леніну, які трэба перанесці сюды ж, 
вызваліўшы цэнтральны пляц для больш 
годнай фігуры. Па перыметру парка 
можна ўсталяваць дошкі Гонару, вым-
пелы пераможцаў сацыялістычнага 
спаборніцтва і расцяжкі кшталту 
“Пяцігодку – за чатыры гады!”. Абста-
ляваць павільёны з чырвонымі ўрнамі 
для галасавання і талонамі на набыццё 
асноўных харчовых тавараў. Увесь той 
антураж яшчэ можна лёгка раздабыць. А 
вось гадоў праз 10-20 тое ўжо не зробіш. 

Усю сур’ёзнасць вышэйсказаных 
слоў падкрэслівае недахоп на на-
шай бешанковіцкай зямлі музеяў і 
архітэктурных помнікаў. Хоць у нечым 
Бешанковічы маюць шанец выдзеліцца 
і першымі стварыць нешта падобнае ў 
Беларусі. А для замежнікаў, якія хутка на-
хлынуць да нас, тое будзе сапраўдным па-
дарункам.

л.паўлава.

хАМАЙДУ “ПАМІЛАВАЛА” АБЛАСНАЯ ПРАКУРАТУРА

ПЯЦІГАРСКАЯ “ЗГАРОДА”

РэКЛАМА – РУхАВІК ПРАГРэСУ

Як паведаміў Хамайда “ННВ”, Віцебскі 
абласны суд вырашыў скараціць тэрмін яго-
нага знаходжання ў ізалятары з пяці да ад-
ных сутак па пратэсце намесніка пракурора 
Віцебскай вобласці на пастанову суддзі суда 
Чыгуначнага раёна Віцебска Алены Цыганко-
вай.

«У пастанове абласнога суда гаворыц-
ца, што пры накладанні адміністрацыйнага 
спагнання раённы суд у дастатковай ступені 
не ўлічыў мой ўзрост – 62 гады, а таксама 
альтэрнатыўны характар пакарання – бо 
мяне можна было пакараць не толькі арыш-
там, але і штрафам. Аднак самае смешнае не 
ў гэтым. Зніжаючы мне тэрмін арышту, аблас-

ны суд кіраваўся «прынцыпамі гуманізму і 
справядлівасці” – менавіта такая фармуліроўка 
была прыведзена ў пастанове», – распавёў 
апазіцыянер.

Як кажа Хамайда, абласная пракуратура па 
ўласнай ініцыятыве апратэставала ўчарашняе 
рашэнне раённага суда. «Сам я нікуды не пісаў 
ніякіх скаргаў. Мне раней даводзілася сяд-
зець і сем, і трынаццаць сутак арышту, і ніхто 
на мой узрост не звяртаў увагі. Сядзеў бы я і 
цяпер, але нехта сур’ёзна націснуў на праку-
ратуру і мяне адпусцілі. Уладам проста трэба 
паказаць бачнасць легітымных выбараў», - 
лічыць нечакана “памілаваны”. 

Нагадаем, падчас пікету 22 лістапада 

за байкот прэзідэнцкіх выбараў 
удзельнікі гэтай акцыі – Барыс 
Хамайда і сябра КХП БНФ Ян 
Дзяржаўцаў – стаялі каля “сіняга 
дома” з плакатамі “Толькі Байкот!” 
і “Удзел у выбарчым фарсе – гэта 
здрада Радзіме”. Акцыя доўжылася 
каля 2 гадзін, затым апазіцыянераў 
затрымалі і даставілі ў Кастрычніцкі 
РАУС. Хамайда атрымаў 5 сутак 
арышту, а Дзяржаўцаў – штраф у 
памеры 10 базавых велічынь (350 
тысяч рублёў).

Яна ільіна. 

Камсамольскі парк

ЖыВі ЯК ГаСпадар

КультурНаЯ падзеЯ Наша СпадчыНа

На	здымку:	пяцігарская “згарода”.  

• Абіралі прэзыдэнта — абралі цара, які 
клапоціцца толькі пра сваіх сыноў

• Улада абараняе толькі сябе і чыноўнікаў. 
Карупцыя дасягнула 100%. 

• Сытуацыя з цэнамі на харчаваньне пера-
сягнкла ўсе межы. Цэны вырасьлі, і рост пра-
цягваецца…

• Ахова здароўя — даўно не бесплатная.
• Сёньняшняя ўлада ставіцца да народа, як 

да быдла.
• Выбараў няма.
• Беларусь — у лідэрах па самагубствах.
• Дапамога на дзяцей — падобная на 

зьдзек. 
• Колькасьць насельніцтва істотна скара-

цілася. За часы кіраваньня Лукашэнкі 
насельніцтва скарацілася на 850 тысячаў. Не 
дажываюць да пэнсіі 62%.

• Паўсюль — на вучобе, на працы — нас па-
лохаюць.

• Дзе зьніклыя апанэнты Лукашэнкі? Чаму 
трымаюць у турме Аўтуховіча? Каб баяліся 
іншыя!

• Запрашаю на Кастрычніцкую плошчу 24 
лістапада.

• Новая канцэпцыя нацыянальнай палі-
тыкі — арыентаваная на чалавека, на 
хрысьціняскія каштоўнасьці. Прабеларуская. 
Сям’я — прыярытэт. 

• Грамадзтва для веруючых і няверуючых.
• Хрысьціянскія каштоўнасьці.
• Наша праграма — замяніць усю сыстэму. 
• Пэнсіі — крыху больш за 100 даляраў. 

Нашы з вамі бацькі вымушаныя працаваць, 
каб дапамагаць нам. Падвысіць пэнсіі да 
эўрапейскага ўзроўню — проста. Перададзім 
акцыі «Беларуськалію» ў пэнсійны фонд.

• Эканоміка. Сацыяльна арыентаваная рын-
кавая. Прыклад — Нямеччына. 

• Беларусь — эўрапейская краіна, здольная 
стварыць эўрапеўскую эканоміку.

• Бізнэс. Заснаваць сваю справу можна буд-

зе цягам 1 дня. Адменім мыта на аўтамабілі, 
якія ўвозяцца з-за мяжы.

• Мы ўвядзем эканамічную канстытуцыю.
• Спыніць карупцыю можам толькі разам. 

Улада будзе не прызначацца, а абірацца. 
• Аднаўленьне рэгіянальнага самакіра-

ваньня.
• Будуць выбары на ўсіх ўзроўнях.
• Будзе рэгіянальная рэформа: не 6 аблась-

цей, а 23.
• Дапамога па доглядзе за дзіцём — на 

ўзроўні сярэдняга заробку.
• Кошты на кватэры завышаныя. Увядзем 

гіпатэку.
• Бясплатная адукацыя.
• Вернем ільготы студэнтам. Адменім сучас-

нае прыгоннае права — разьмеркаваньне.
• Вернем павагу да міліцыі. Гарантую, 

што улада ня будзе ўмешвацца ў працу 
праваахоўных ворганаў.

• За дробязь — у турмы, а хто крадзе мільёны 
— не сядзіць.

• Войска. Зборы да 3-6 месяцаў. Гэта дастат-
кова, каб навучыцца бараніць краіне.

• Будуць прыстойныя заробкі афіцэраў.
• Зьнізім цэны на візы.
• Беларуская мова і культура: нікога любіць 

мову і культуру прымушаць ня будзем.
• Заклікаю ўсіх удзельнічаць у гармадзкім 

жыцьці, ісьці ва ўладу.
• Важна ня як галасуюць, а як лічаць гала-

сы. У выбарчых камісіях — толькі прыхільнікі 
ўлады.

• Студэнтаў прымушаюць ісьці галасаваць 
датэрмінова. Давайце не аддамо падмануць 
сябе. Прыходзьце галасаваць толькі ў дзень 
выбараў.

• Толькі разам зможам спыніць 
фальсыфікацыю вынікаў выбараў.

• Народ мае права абіраць уладу. Інакш — мы 
маем права на канстытуцыйную забастоўку.

• Прыходзьце на Плошчу.

ГалоўНаЯ падзеЯ  
Выступы кандыдатаў у прамым эфіры
ВІТАЛь РыМАшЭўСКІ: “АБІРАЛІ 
ПРЭЗыДЭНТА — АБРАЛІ цАРА” 

АЛеСь МІХАЛеВІЧ: “Я Не ХАЧУ ЎДЗеЛьНІЧАЦь 
У СПАБОРНІЦТВе АБЯЦАНьНЯЎ КАНДыДАТАЎ” 

• Эканамічны рост. Умовы для малога і ся-
рэдняга бізнэсу.

• Эфэктыўная дзяржава — падзел уладаў. 
Рэформа мясцовага самакіраваньня.

• Наша эканамічная мадэль была эфэктыўна 
ў 90-х гадах і першых гадах цяперашняга ста-
годзьдзя. цяпер — не.

• За 20 гадоў не пабудавана ніводнага буй-
нога прадпрыемства. Звышпрыбыткаў цяпер 
няма, і, думаю, іх ня будзе.

• Як стаўляюся да Мытнага зьвязу? Калі ён 
будзе эфэктыўным — буду рабіць высновы.

• Менш ідэалёгіі — больш эканомікі!
• Крэдыты, якія бралі былыя ўлады, трэба 

будзе вяртаць. Інакш да нас не прыдуць па-
тэнцыйныя інвэстары.

• Мяне не палохаюць інвэстыцыі з Расеі. Як 
і іншыя... Але шмат хто з расейскіх інвэстараў 
— беларусы, якія працуюць там. 

• Чаго чакаць вайскоўцам? Войска патрэбна. 
У сьвеце — шмат канфліктаў. Я прапаную, каб 
Беларусь была нэўтральнай дзяржавай.

• Кожны афіцэр павінен быць упэўнены, што 
пасьля сканчэньня службы атрымае дом пад 
Менскам. Служба павінна быць прэстыжнай.

• ці патрэбная амністыя? Я не прыхільнік 
шматлікай амністыі. Большасьць сядзіць за 
злачынствы. Але шмат — за эканамічныя зла-
чынствы. Трэба зрабіць прадуманую амністыю 
за эканамічныя злачынствы.

• Я — за прыватную ўласнасьць на зямлю. 
Права ўласнасьці на зямлю павінна быць га-

рантаванае.
• Мы павінны наладжваць стратэгічнае пар-

тнэрства як з Расеяй, так і з Эўразьвязам. По-
бач — Украіна. Скандынавія важная. Добрыя 
адносіны павінныя быць як на Захадзе, так і на 
Ўсходзе.

• У бліжэйшыя 10 гадоў уступленьне Беларусі 
ў Эўразьвяз — нерэальнае. Але партнэрства 
павінна стаць сур’ёзным прыярытэтам.

• Трэба зрабіць, каб жыхары Эўразьвязу 
маглі езьдзіць да нас без візаў.

• Павінная быць мадэрнізацыя ўлады.
• Я прыхільнік таго, каб прэзыдэнт мог 

абірацца на сваю пасаду 2 разы.
• Павінна быць незалежнасьць судоў. Пакуль 

яны стаяць на абароне інтарэсаў дзяржавы.
• Наконт пытаньня пра вяртаньне да пар-

лямэнцкай рэспублікі стаўлюся негатыўна. 
Павінен быць пост прэзыдэнта. Ён павінен 
ачольваць выканаўчую ўладу

• Я супраць прызнаньня Абхазіі і Паўднёвай 
Асэтыі. Межы Эўропы не павінныя перакрой-
вацца. Інакш зьявіцца шмат гарачых кропак.

• Я не абяцаю павышэньня пэнсій. Пасьля 
павышэньня — рост цэнаў, інфляцыя.

• Але калі будзе эфэктыўная эканоміка — 
дзеці будуць атрымліваць прыстойную зар-
плату.

• Барацьба з п’янствам. У асноўным прада-
юцца чарніла, бырла. Павіннна быць забарона 
на моцныя пладова-ягадныя віны. А на добрыя 
вінаградныя віны трэба адмяніць акцызы.

МІКОЛА СТАТКеВІЧ: “МНОГІЯ СТАРШыНІ 
КАЛГАСАЎ ПРАЦУюЦь ЛеПей, ЧыМ 
НеКАЛІ КІРАЎНІК САЎГАСУ “ГАРАДЗеЦ” 

• Інфармацыю даюць СМІ, радыё і тэлебачань-
не. Зь іх нельга нешта даведацца пра выбары і 
кандыдатаў.

• Тэлебачаньні пра іншых кандыдатаў не рас-
казвае. 

• На экранах адзін і той жа чалавек, 17 гадоў 
запар. А потым народ пытаецца: “А хто акрамя 
яго?“ Ды ў нас 2 тысячы старшыняў калгасаў, якія 
працуюць ня горш за былога кіраўніка саўгасу 
«Гарадзец».

• Выбарчыя камісіі фарміруе вэртыкаль. А кіруе 
вэртыкальлю адзін чалавек. Участковыя камісіі 
— з аднаго працоўнага калектыву, дзе ўсе на кан-
тракце.

• 5 дзён папярэдняга галасаваньня. Навошта? 
Заганяюць людзей, міліцыянтаў, вайскоўцаў, 
студэнтаў. Уначы скрыні без нагляду. А калі іх ад-
чыняюць — усе за аднаго чалавека.

• У дзень галасаваньня пры падліку галасоў 
назіральнікаў адганяюць за 10 мэтраў, яны ба-
чаць толькі філейныя часткі сябраў камісіі. Нават 
у Афрыцы — паказваюць бюлетэні ўсім.

• Захаду патрэбныя сумленныя выбары. Гатовыя 
даць вялікія сродкі — 3 млрд эўра за сумленныя 
выбары. Аказваецца, нам ня трэба. Адзін чалавек 
залез наверх і лесьціву за сабой прыбраў.

• Ня мы, народ, ажыцьцяўляем уладу. Уладу 
ажыцьцяўляе адзін чалавек, які прызначае ўсіх 
зьверху.

• Дасталася ад СССР добрая прамысловасьць. 
За 20 гадоў — ніводнага новага прадпрыемства. 
За 17 гадоў Японія, ЗША сталі самымі разьвітымі 
краінамі. А мы за 17 гадоў запазычылі паўгадавы 
ВУП.

• Пэнсіянэры. Сорамна і грэх падманваць 
старых. Яны памятаюць вайну, холад і голад, 
— і вераць тэлевізару. Але ня ведаюць, як жы-
вуць пэнсіянэры за мяжой: вандруюць у Эгіпэт, 

Гішпанію, Партугалію.
• Адукацыя стала платнай. школьная рэформа: 

хістаньні. Чаму міністар адукацыі не пакараны, 
чаму ён дагэтуль кіруе? Прычым, кіруе штабам 
аднаго з кандыдатаў.

• Права на шчасьлівае дзяцінства маюць усе 
дзеці, а ня толькі адно дзіцё.

Што трэба зрабіць, каб зьмяніць сытуацыю? 
(Тут перайшоў на беларускую мову)

• Як уратаваць эканоміку? Малы бізнэс 
разьвіваць, а не душыць

• Трэба разьвіваць інвэстыцыйныя праекты.
• Пэнсію трэба прывязаць да заробкаў.
• Уклады. Абакралі народ — трэба вярнуць гро-

шы. Украіна вярнула. І тут трэба вярнуць.
• Павінны быць ільготы для пэнсіянэраў і дзя-

цей. 
• Патрэбныя палітычныя рэформы.
• Найперш — сумленныя выбары, каб быў нар-

мальны парлямэнт.
• Наконт геапалітычных праблем. Краіна 

невялікая — сябраваць трэба з усімі. Ня толькі з 
Расеяй. Неабходна інтэгравацца ў эўрапейскую 
прастору.

• Вось што павінен зрабіць сапраўдны прэзы-
дэнт, але ня робіць. (Зноў перайшоў па расейскую 
мову).

• Выбараў у нас няма. Выбары фальсыфікуюцца. 
Вынікі ўжо вядомыя. Навошта тады я іду на выба-
ры? Я хачу зьмяніць гэта. Нам гэта трэба зрабіць 
разам.

• Не ўдзельнічайце ў датэрміновых выбарах 
— ваш голас скрадуць. Прыходзьце галасаць у 
дзень выбараў.

• Можна стаць незалежным назіральнкам. Па-
трабуйце, каб галасы лічылі пры вас.

• Заклікаў прыйсьці на Кастрычніцкую плошчу 
24 лістапада а 18-й гадзіне.

РыГОР КАСТУСЁЎ: “ХТо НЯ КРАў — Той НЯ СЯДЗе” 
• Мяне вылучыла партыя БНФ. З 1994 года 

гэта партыя не вылучала кандыдатаў. Я іду за-
раз на выбары пад бел-чырвона-белым сьцягам. 
Паказаў фота Філарэта і распавёў пра колеры 
бел-чырвона-белага сьцяга. Мы вернем сьцяг, а 
таго, хто будзе зьняважаць яго — пакараем.

• Лукашэнка назваў сябе праваслаўным 
атэістам. Няма нічога горш за атэістаў, якія 
забівалі нашых сьвятароў.

• Нам трэба падумаць, а ці правільна мы жы-
вем. І праз выбары — добрая нагода даць ацэн-
ку ўсяму ладу нашага жыцьця.

• На першы погляд — усё ў парадку, чыста, 
будуюцца аграгарадкі, лядовыя палацы. Але 
нядаўна быў знойдзены павешаным журналіст. 
цэны растуць — бульба ў 3 разы, сьмятана — на 
75%.

• Прычына ўсіх нашых бедаў адна — дыктату-
ра. Я іду на выбары, каб вярнуць нашу краіну да 
дэмакратыі. Мне неабыякавы лёс Бацькаўшчыны 
як бацьку трох дзяцей.

• Але найперш трэба вярнуць законнасьць.
• Заклікаю да зьнішчэньня аўтарытарызму.
• На пераходны пэрыяд будзе сфармаваны 

ўрад народнага даверу — да парлямэнцкіх 
выбараў.

• Свабода прэсы будзе абаронена дзяржавай.
• Будзе скасаваная дзяржманаполія на тэлеба-

чаньне.
• Старыя спэцслужбы будуць скасаваныя, а 

КДБ распушчана. Будуць створаны новыя спэц-
службы з прафэсіяналаў, якія сябе не заплямілі.

• Будзе мараторый на сьмяротнае пакарань-
не.

• Ня трэба палохаць чыноўнікаў люстрацыяй. 
Пераважная большасьць зь іх сумленныя людзі. 
Але Лукашэнка іх абражае

• Хто ня краў — той ня сядзе: ня бойцеся Ры-
гора Кастусёва.

• Ідэя Балтыйска-чарнаморскага калектара.
• Я працую ўсё жыцьцё на вытворчасьці. Мае 

веды практычныя.
• Беларускі народ можа жыць лепей.
• А мы жывём, як у анэкдоце пра бабулю, якая 

глядзела тэлевізар і плакала: хачу жыць у краіне, 

якую паказваюць па ТБ
• Беларусы будуць езьдзіць на новых 

іншамарках.
• Нашы праграмісты — найлепшыя ў сьвеце.
• Аўтуховіч змагаўся з карупцыяй, а зараз 

сядзіць у турме.
• Мыта на аўто не павінна павышацца, пакуль 

ня будзе сваёй вытворчасьці аўтамабіляў.
• Будзе створана агенцтва па прыватызацыі.
• Увядзеньне моцнай нацыянальнай валюты 

— талера.
• Тэрмінова неабходна спрасьціць падатковую 

сыстэму.
• Узгадаў дзяцей чыноўнікаў, якія працуюць на 

дыпляматычнай службе.
• Адукацыя павінна быць бясплатнай і пры-

стойнай.
• Трэба вярнуць ЭГУ на Беларусь.
• Беларусь павінна дасягнуць эўрапейскага 

ўзроўню разьвіцьця.
• Для гэтага трэба напружана працаваць. А бе-

ларусы ўмеюць працаваць.
• Неабходнае адраджэньне беларускай мовы.
• Патрэбная энэргетычная незалежнасьць.
• Дэмаграфічная сытуацыя выклікае жах. За 

апошнія 16 гадоў насельніцтва скарацілася 
амаль на мільён.

• Будзе рассакрэчана інфармацыя пра наступ-
ствы ўзьдзеяньня радыяцыі на насельніцтва. 
Чарнобыль працягвае забіваць беларусаў.

• Краіну завялі ў тупік. Лукашэнка больш ня 
можа кіраваць краінай.

• БНФ не гуляе па сцэнары ані Лукашэнкі, ані 
Масквы.

• Вы разгубленыя і ня верыце нікому. Уважліва 
глядзіце на ўсіх кандыдатаў: хто гаворыць на 
роднай мове, хто за нацыянальныя інтарэсы.

• Нам не патрэны ні хросны бацька 1, ні хрос-
ны бацька 2.

• Зьвяртаецца да сябраў учасковых камісій: на 
вас — вялікая адказнасьць.

• Разам мы здольныя дапагчыся лепшага 
жыцьця.

Завершыў свой выступ воклічам «Жыве Бела-
русь!» 

зробім Выбары СумлеННымі!
Рух «За Свабоду» прапануе 

актыўным грамадзянам, якім неабыя-
кавы лёс краіны, стаць назіральнікамі 
на выбарах прэзідэнта Рэспублікі Бе-
ларусь.

Стаць назіральнікам ад ПАГА “Рух 
“За Свабоду” можа кожны прыхільнік 
арганізацыі (нават, які не з’яўляецца яе 

сябрам). Дастаткова быць паўналетнім, 
даць сваю згоду на назіранне і 
прадставіць пэўныя асабістыя звесткі. 
анкету на назіранне магчыма 
атрымаць, патэлефанаваўшы ў 
рэдакцыю. З валанцёрамі, якія вы-
лучаюцца ад Руху “За Свабоду”, будзе 
праводзіцца адпаведнае навучанне. 

Назіральнікі змогуць прысутнічаць 
на выбарчым участку ва ўсе дні яго 
працы, назіраць за хадой галасаван-
ня,  фіксаваць парушэнні Выбарчага 
кодэксу і, па магчымасці, прадухіляць 
верагодныя махінацыі з бюлетэнямі. 
Вылучаныя паводле ўстаноўленых 
правілаў назіральнікі маюць права 

заставацца на выбарчым участку пры 
падліку галасоў і назіраць за гэтым 
працэсам, у тым ліку − бачыць на 
ўласныя вочы бюлетэні з пазнакамі.

Удзел у назіранні за выбарамі − бяс-
цэнны досвед, які дапаможа зразу-
мець сутнасць і механізмы функцыя-
навання выбарчай сістэмы ў Беларусі. 

Чым больш грамадзяне Беларусі 
будуць дасведчаныя ў асаблівасцях 
функцыянавання гэтага складанага 
дэмакратычнага інстытуту, тым лягчэй 
і хутчэй можна будзе дамагчыся яго-
нага ўдасканалення на карысць усяго 
нашага грамадства.

Выступы кандыдатаў у прамым эфіры
АНДРЭй САНьНІКАў: ДА ЗьМеНы 
ЎЛАДы ЗАСТАЛОСЯ НеКАЛьКІ ТыДНЯЎ 

• Лукашэнка ўжо прайграў. Калі стэндаў зь 
ягонымі фатаграфіямі нікога не было. У яго няма 
падтрымкі народу. Ён нават асабіста не прыйшоў 
на ўручэньне пасьведчаньня кандыдата. 

• Да зьмены ўлады засталося некалькі тыдняў. 
А пакуль краіну называюць апошняй дыктатурай 
Эўропы.

• 14 лістапада 1996 году краіна пачала скатвац-
ца ў дыктатуру — калі зьнялі Ганчара з пасады 
старшыні ЦВК. 

• Галоўная задача цВК з той пары, калі яго 
узначаліла Ярмошына, — фальсыфікацыя 
выбараў. Пра якія сумленныя выбары пры Ярмо-
шынай можа ісьці гаворка?

• Увосень 1996 году я сышоў у адстаўку з пасады 
намесьніка міністра замежных спраў.

• Я прафэсійны дыплямат.
• Павінен быць падзел уладаў. Усе галіны павінны 

быць незалежныя. Суд і прэса — таксама.
• Нашы падаткі быццам бы ідуць на заробкі. Але 

настаўнікі, лекары — незадаволеныя заробкамі. 
Падаткі ідуць на курорты Лукашэнкі, утрыманьне 
Бакіева.

• У бюджэце няма грошай на лячэньне хворых 
дзяцей.

• У 1996 годзе Лукашэнка страціў права на-
зывацца законна абраным прэзыдэнтам. Пакуль 
дыктатары незаконна ўтрымліваюць уладу, яны 
пераконваюць народ, што краіна квітнее. Але на-
род ня верыць яму.

• Тэма зьніклых. Памер Карпенка. Зьнік Заха-
ранка. Віктар Ганчар і Анатоль Красоўскі. Калі б 
яны засталіся жывыя, краіна была б іншай.

• Нядаўна мы зьвярнуліся да 5 пастаянных 
чальцоў ААН з просьбай расьсьледаваньня 
справаў зьніклых. Я ўдзячны прэзыдэнту РФ 
Мядзьведзеву за падтрымку.

• Народ наш запалоханы. Трымаюць кан-
трактнай сыстэмай, пагрозамі звальненьняў, 
высяленьняў з інтэрнатаў.

• Нельга галасаваць датэрмінова — галасы 
скрадуць.

• Беларусь стала вялікай пацёмкінскай вёскай.
• Маёй сям’і ня раз пагражалі. Абшуквалі нават 

дзіцячую калыску.
• Загінуў мой сябра Алег Бябенін, улады не 

расьсьледуюць справу.
• Мая каманда кажа: хопіць баяцца.
• Мы звычайная эўрапейская краіна. У 1991 год-

зе сталі незалежнымі, у 1996 — страцілі свабоду.

• Усе краіны супраціўляліся. Вугоршчына ў 
1956, Чэхаславаччына ў 1968-м. Беларусь таксама 
змагаецца. Беларускі народ цярплівы толькі да 
пэўнага часу. Менавіта ў Беларусі быў створаны 
самы моцны партызанскі рух.

• Нас называюць апазыцыяй. Але ня мы апазы-
цыя, а той, хто жыве ў Драздах за высокім плотам.

• Галоўнай задачай лічу паляпшэньне жыцьця 
людзей. Праз 7 гадоў мы павінны дасягнуць леп-
шага жыцьця.

• Першы указ, які я падпішу — пра скасаваньне 
кантрактнай сыстэмы.

• Павінны быць моцныя прафсаюзы. цяпер яны 
— інструмэнт кантролю.

• Прыбяром з школных праграм ідэалёгію.
• Пэнсіянэры павінны жыць годна.
• Служба ў арміі стане сапраўднай школай для 

сапраўдных мужчын.
• Павінна быць зьнятая забарона з Чарнобыль-

скай праблемы.
• Інвалідам, чарнобыльцам мусяць быць верну-

тыя льготы.
• Прадпрымальнікам — будзе адменены указ 

№760.
• Нашы прадукты сельскай гаспадаркі павінны 

выходзіць на эўрапейскія рынкі.
• Павінен быць рост, рух наперад. Словы замож-

насьць і ўласнасьць павінны стаць нармальнымі.
• Мне сорамна за хамства Лукашэнкі, які зьне-

важае падначаленых. (Узгадаў Машэрава і Колю ў 
генэральскай форме).

• Узгадаў выпадак з трагедыяй пад Смаленскам, 
калі не была абвешчана жалоба. Яшчэ больш со-
рамна за Пінскую трагедыю.

• Беларусь будзе рухацца ў Эўропу. 
• Сёньня партнэры дыктатара — Іран і Вэнэсуэ-

ла. 
• У краіне шмат эканамістаў-прафэсіяналаў.
• У мяне ўжо ёсьць сьпіс будучага ўраду, ёсьць 

праграма трансфармацыі эканомікі, падрыхтава-
ная разам з эканамістам Злотнікавым.

• Калі Лукашэнка цудам ўтрымаецца ва ўладзе, 
цэны на нафту стануць непад’ёмнымі, крэдыты не 
дадуць.

• Зьвярнуўся да бізнэсоўцаў, дзяржаўных слу-
жачых: прафэсіяналы будуць патрэбныя і новай 
уладзе, але цяпер трэба зрабіць свой выбар.

• Запрасіў народ на плошчу 19 сьнежня, дзе бу-
дуць самыя лепшыя мужчыны і самыя прыгожыя 
жанчыны.

УЛАДЗІМеР НЯКЛЯеЎ: З ПАЭТА ПРЭЗыДЭНТ 
НЯ ГоРшы ЗА ДыРЭКТАРА САўГАСУ 

• Слухаць. Аналізаваць. Рабіць высновы. Пры-
маць рашэньні.

• З паэта можа паўстаць прэзыдэнт ня горшы, 
чым з старшыні калгасу. Узгадаў пры гэтым Вац-
лава Гавэла.

• Тры прынцыпы ў сваім жыцьці я спавядаў: 
прыстойнасьць, здаровы сэнс, павага да людзей. 

• Распавёў пра кампанію “Напішы прэзыдэнту“ 
з паштоўкамі, якія актывісты распаўсюдзілі пра 
ўсёй краіне. Паштоўкі не прынялі ў адміністрацыі. 
Нікому не адказалі.

• Правялі кампанію па прысваеньні вуліцы імя 
Быкава. Сабралі больш за 100 тысяч — і атрымалі 
паўсюль “дулю“.

• Яшчэ адна дэталь, якая характырызуе пры-
стойнасьць і павагу да людзей. Раз на 5 год Лу-
кашэнка праводзіць Усебеларускі народны сход. 
Я таксама хацеў туды трапіць. Сабраў 27 тысяч 
подпісаў. Не патрапіў — на маім шляху ўстала ўся 
прэзыдэнцкая вэртыкаль, АМАП, міліцыя. На гэты 
сход патрапіў мой сябар, дэпутат Давыдзька, яко-

га не выбіралі, а запрасілі. 
• Таму я запрашаю на вакзал 6 сьнежня на вак-

зал — мы там правядзем сход.
• Яны сядзяць, як мышы пад венікам, — на схо-

дах. А калі хтосьці асьмеліцца нешта запярэчыць 
— сядзь! І сядае, і рады, што на сваё месца, а не 
ў турму.

• Мяне таксама арыштоўвалі — маскі-шоў 
ўварваліся ў офіс, усё канфіскавалі.

• Літаральна ўчора Лукашэнка заявіў, што я 
атрымліваю расейскія грошы. У яго няма доказаў. 
А ў мяне — ёсьць. Усе гады свайго прэзыдэнцтва 
Лукашэнка клянчыў грошы ў Расеі. Як толькі яна 
перастала даваць — пасварыўся з Расеяй.

• Няма здаровага сэнсу ў абвастрэньні стасункаў 
з Расеяй. Трэба сябраваць з Эўразьвязам, але не 
за кошт сваркі з Расеяй.

• Прачытаў верш: “Стаю на асфальце, у лыжы 
абуты…“ Стаяць у лыжах на асфальце — гэта і 
ёсьць стабільнасьць? Ды яшчэ зь міліцэйскімі 
палкамі?

• Чаму ў мяне столькі прэтэнзій да Лукашэнкі? 
Яго дзеяньні пачынаюць наносіць эканамічную 
шкоду краіне.

• Перайшоў да праграмы. Сяло трэба вывесьці 
з уласнасьці дзяржавы. Павінны зьявіцца гаспада-
ры, сельскагаспадарчыя мэнэджэры. 

• А ён шантажыруе начальнікаў: “Як у цябе пра-
галасуюць, тое і атрымаеш — крэдыты, рэсурсы“.

• Тое самае і ў гарадах — людзі павязаныя 
кантрактамі.

• Наша сельская гаспадарка, калі яе не прыгня-
таць, можа вырабляць столькі!

• Мы зможам выплачваць мацярынскі капітал. 
На дзіця, на яго рост, адзеньне, адукацыю.

• Мы не забудзем пра дзяцей вайны. 
• Пэнсіі будуць павышацца, прывязвацца да 

заробкаў.
• Грошы не ў прэзыдэнта. Грошы — дзяржаўныя. 

Ня ён нас корміць і апранае, а мы яго.
• Другая крыніца атрыманьня грошай — у 

сярэднім і дробным бізнэсе.
• Трэцяя крыніца — тое, што называецца 

лідэрскай эканомікай. Трэба вывесьці прадпры-
емствы з-пад дзяржаўнага кантролю. 

• Усе эканамічныя праблемы ўпіраюцца ў 

палітычныя.
• Ня будзе вяртаньня да дыктатуры. Усё будзе 

добра. Вам хто толькі не абяцаў гэта. Паверце 
свайму паэту. Але калі я вам не буду падабацца — 
я за ўладу чапляцца ня буду.

• Уявіце такую карціну: Новы год. Вы 
прагаласавалі за новага прэзыдэнта — Уладзімера 
Някляева. Я вас віншую з Новым годам. А недзе 
каля елкі сядзіць каля тэлевізара Лукашэнка з 
сынам. А я дзякую яму, што ён захаваў незалеж-
насьць, сацыяльныя гарантыі... І дзякую, што ён 
не пайшоў на фальсіфікацыю выбараў. Уявілі 
карціну? І што здарылася? Нічога… Доўжыцца 
жыцьцё.  Але пакуль яшчэ ня Новы год. Наперад-
зе выбары. 

• Не хадзіце на датэрміновыя выбары. Нічога ня 
бойцеся. 

• І яшчэ адно запрашэньне: 19 сьнежня а 20-й 
гадзіне прыходзьце на плошчу сьвяткаваць нашу 
з вамі перамогу.

• А 6-й вечара 6 сьнежня — Прывакзальная 
плошча. Мы разам, мы пераможам“

• Чытае верш “Я прыйшоў, каб вы перамаглі…“. 
На гэтым выступ скончыўся. 

ЯРАСЛАЎ РАМАНЧУК: Я МАю ДАКЛАДНАе 
ЎЯЎЛеНьНе, ЯК МУСІЦь РАЗьВІВАЦЦА КРАІНА 

• Я маю дакладнае ўяўленьне, як мусіць 
разьвівацца краіна. 

• 7 гадоў я парушаў працоўны кодэкс, працуючы 
на малаказаводзе ў дзяцінстве. З тых грошай купіў 
сабе ровар. 

• У пошуку эканамічных рэцэптаў трэба ісьці ад 
жыцьця.

• Працаўнікі ў нас шмат зарабляюць, на-
чальства яшчэ больш, але справядлівасьці ў 
размеркаваньні прыбыткаў няма. 

• Мы, пямяркоўныя, але з другога боку гэта ня 
вельмі добра. Калі ўвесь сьвет разьвіваецца хут-
ка, а мы не — кепска. Сьвет робіць два крокі, а мы 
адзін.

• Калі вы замест «Жыгулёў» купляеце «Фоль-
сксваген», хоць і 5-гадовы, гэта абнаўленьне.

• Беларусь вартая ісьці разам зь лідэрамі сусь-
ветнай эканомікі.

• Наша нацыянальная ідэя: пабудуем новае, за-
хаваем лепшае.

• Мы прапануем захаваць чалавечы капітал: 
людзі — гэта ўсё.

• Людзі бягуць з краіны, дзе іх ня цэняць. 
• БАТЭ — гэта прыклад таго, як людзі дасягаюць 

посьпеху безь дзяржаўнага пляну. Бо гэта людзі, 
якія ведаюць, што такое чалавечы капітал. Тое са-
мае і беларускія баскетбалісткі.

• Але ёсьць і людзі, якія хаваюцца за таблічкамі 
у бюракратычных калідорах. Ад іх памылак мы ўсе 
цярпім.

• Другі наш патэнцыял — нашы дарогі. Іх 
прыбіраюць нават лепш, чым ў Эўропе. Але 
выкарыстоўваем мы іх кепска. Бясьпека на на-
шых дарогах дрэнная, і ў выніку мы губляем 
транзіцераў. Канфіскацыя — біч нашай краіны. 
Штогод мы губляем каля 1 мільярда даляраў.

• Беларусь — як залаты склад, які даўно ніхто 
не адкрываў. 

• Вялізная праблема — няма прыдарожнага 
сэрвісу, бо жорсткія бюракратычныя перашкоды. 
Кіпу папер трэба сабраць, каб адкрыць прыда-
рожную кавярню. Адна прадпрымальніца казала: 
два гады адкрывала кавярню і цяпер у яе няма 
дня без кантралёра, пажарнікаў, міліцыянтаў, 
якія хочуць, каб іх бясплатна кармілі. Тое самае 
зь зямлёй ля трасы: уладальнікі кавярні ў 60 км ад 
Магілёва не змаглі пачаставаць гасьцей кавай, бо 
ім зь Менску не прыслалі цэнаў!

• Нашы мытнікі — як салаўі-разбойнікі. Уся 
краіна — краіна салаўёў-разбойнікаў. Вялікія 
начальнікі бяруць шмат, малыя — меней. 

• Вадаёмы і лясы — таксама наш велізарны па-
тэнцыял. Сам я адпачываю летам толькі ў Беларусі. 

Але вакол азёр няма інфраструктуры.
• 6 гадоў прайшло ад прыняцьця праграмаў 

па нарачанскіх азёрах — нічога ня зроблена. 
ААН абвясьціла ваду самым галоўным рэсур-
сам. Мы самыя багатыя па вадзе, але ніяк яе не 
выкарыстоўваем.

• Зямля — тое самае. У Жлобіне мне жанчына 
сказала, што на зямлі мусіць быць гаспадар. Гэта 
сутнасьць маёй праграмы. 

• Паказаў дзьве бульбіны — адну зь Беларусі — 
другую з Марока. З Марока — удвая таньней. Гэта 
паказвае, наколькі эфэктыўна мы выкарыстоўваем 
зямлю. Грошы, якія мы ўкладаем у зямлю, разы-
ходзяцца па кішэнях чыноўнікаў.

• ці ўсё найлепшае ў нас дзецям? Чаму кож-
ны другі малады чалавек хоча зьехаць з краіны? 
Чаму вучні мусяць плаціць за падручнікі? У Ма-
скве нічога не плацяць! Навошта забіралі ў дзяцей 
ільготы на транспарт? Не магу зразмець. Дзеці му-
сяць езьдзіць на транспарце бясплатна.

• Колькі грошай мы гробім на праеты 
новабудоўляў? Мільярды замарожаныя!

• 100-150 эўра трэба плаціць ня толькі на дзіця, 
але і маці, бо адкуль ёй узяць даход? 

• Трэба вярнуць пэнсіянэрам ільготы на транс-
парт.

• Гэта памылка, што пэнсіі плаціць Лукашэнка. Ён 
іх не зарабляў. Любы ўрад мусіць плаціць пэнсіі. 

• ці могуць нашы пэнсіянэры адпачыць на на-
шых базах адпачынку і санаторыях? Не. Там усё 
занята замежнікамі, асабліва летам. Вось рэаль-
ная сацыяльная палітыка сёньня. Яна падманвае: 
абяцае адно, а дае другое.

• Дэпутаты атрымліваюць пэнсію 1000 даляраў, 
а звычайны чалавек гарбаціўся ўсё жыцьцё, а 
атрымлівае 150 даляраў. Дзе справядлівасьць? 
Няма справядлівасьці!

• Мае дзяды назьбіралі цяжкай працай грошы і 
набылі зямлю, але прыйшла Савецкая ўлада і ўсе 
адабрала. Мае бацькі зьбіралі грошы, якія зьніклі 
з распадам СССР. Мы ня мусім кожны раз пачы-
наць з нуля.

• Мы не бунтары, мы за сумленны дыялёг 
бізнесу з урадам.

• Падчас наступнага выступу раскажу, што трэ-
ба зрабіць для эканамічнага развіцьця. 

• Трэба выпусьціь палітвязьняў.
• Трэба вызваліць прэсу.
• Кожны беларус мусіць свабодна выбіраць.

Аляксандар Лукашэнка правам выступу па 
тэлебачаньні а 19:30 не скарыстаўся.


